
Noje je bio čovjek koji je 
obožavao Boga. Svi ostali su 
mrzjeli Boga i nisu ga slušali. 
Jednog dana, Bog reče nešto 
šokantno.  "Uništiću ovaj zli 

svijet", reče Bog Noju.  
"Samo će tvoja 

porodica 
biti pošteđena 
i spasena."



Bog je upozorio Noja da će doći veliki 
potop i da će prekriti zemlju. "Sagradi 
drvenu arku, brod dovoljno veliki za 
tvoju porodicu i mnoge životinje", 

naredi Bog Noju. Bog je Noju 
dao precizne instrukcije. 

Noje se 
latio posla!



Ljudi su 
se vjerovatno 
podsmijevali Noju 
dok je objašnjavao 

zašto
gradi

arku.
Noje je

nastavio da 
je gradi, dok je   
stalno govorio 
ljudima o Bogu.   
Niko ga nije 
slušao.



Noje je imao veliku 
vjeru. Vjerovao je 
Bogu, iako kiša nikada 
prije nije pala. Uskoro 
je arka bila spremna da 
se napuni zalihama. 



Sada su na red došle životinje. Bog je od nekih vrsta 
životinja donio sedam jedinki, a od nekih drugih po 

dvije. Ptice velike i male, zvijeri tanane 
i visoke; sve su išle putem 

ka arci.



Moguće je da su ljudi 
uzvikivali uvrede Noju dok je 
utovarivao životinje. Nisu 
prestajali da čine grijehe 
protiv Boga. Nisu 
pitali da uđu 
u arku.



Konačno,
sve životinje
i ptice bjehu

ukrcane.  "Dođi
na arku", pozva
Bog Noja.  "Ti i

tvoja porodica."  Noje,
njegova žena, njegova
tri sina i njihove žene se
popeše na arku. Tada
Bog zatvori vrata! 



Onda je počela da 
pada kiša. Veliki 

pljusak je natapao 
zemlju 40 dana i 

noći.



Poplavne kiše
zasipale su gradove

i sela.  Kada je kiša stala, čak
su i planine bile pod vodom. Sve 
što je disalo vazduh je umrlo. 



Kako je voda rasla, 
tako je arka plutala na 
površini. Možda je bilo 
mračno unutra, možda 
je bilo džombasto, a 
možda čak i strašno. 
Ali arka je zaštitila 
Noja od potopa.



Poslije pet mjeseci pod 
potopom, Bog je poslao sušeći 
vjetar. Lagano, arka se prizemljila 
i umirila na vrhu planine Ararat. 

Noje je ostao u arci još 40 
dana dok se 
nivo vode 
spuštao.



Noje je pustio gavrana i golubicu iz arke, kroz 
otvoren prozor.  Ne našavši suho i čisto mjesto da 
stane, golubica se vratila Noju.



Sedmicu dana kasnije 
Noje je pokušao ponovo. 
Golubica se vratila sa 

mladom grančicom masline 
u svom kljunu. Sljedeće 
sedmice, Noje je znao da 
je zemlja suha jer se 
golubica nije 
vratila. 



Bog je rekao Noju da je vrijeme da 
napuste arku. Zajedno, Noje i njegova 
porodica su iskrcali životinje. 



Koliku je samo Noje 
morao da osjeća 
zahvalnost! 

Sagradio je 
oltar i obožavao 
je Boga koji je 
spasao njega i 
njegovu porodicu 
od grozne 
poplave.



Bog je 
dao Noju 
divno obećanje. 
Nikada više neće 
poslati potop kao 
kaznu ljudskim 
grijesima. 

Bog je poslao i sjajni 
podsjetnik na Svoje 
obećanje. Duga je 
bila znak Božjeg 
obećanja.  



Noje i njegova 
porodica su 
poslije potopa počeli sve 
ispočetka. Vrjemenom su 
njegovi potomci ponovo 
naselili ljudstvom cijelu 
planetu. Sve nacije 

svijeta 

potiču od Noja 
i njegove djece.



Noje i veliki potop

Biblija, priča ispričana Božjim riječima,

nadjena je u

Postanak 6-10

"Objavljenje tvoje prosvjetljuje." 
Psalm 119:130



Kraj



Ova biblijska priča nam govori o našem predivnom 
Gospodu koji nas je stvorio i koji želi da Ga upoznaš. 

Gospod zna da smo činili loše stvari koje On zove 
grijesima. Kazna za grijeh je smrt, ali Gospod te voli toliko 

da je poslao svog jedinog Sina, Isusa, da umrije na krstu i bude 
kažnjen za tvoje grijehe.  Onda je Isus oživjeo i otišao je kući 
na Nebo! Ako vjeruješ u Isusa i zamoliš Ga da ti oprosti tvoje 

grijehe, On će to i učiniti! On će doći i živjeće u tebi, 
i ti ćeš živjeti sa njim zauvjek. 

Ako vjeruješ da je ovo istina, reci sljedeće Bogu:
Dragi Isuse, vjerujem da si Ti Bog, i da si postao čovjek da 

bi umro zbog mojih grijehova i sada Ti živiš ponovo.  Molim te, 
dođi u moj život i oprosti mi moje grijehove da bih mogao 
da živim novi život sada i jednog dana da mogu da budem 

sa Tobom zauvjek. Pomozi mi da te slušam i da živim 
za Tebe kao Tvoje djete. Amen. 

Čitaj Bibliju i razgovaraj sa Bogom svakog dana!   Po Jovanu 3:16


	Slide Number 1
	Slide Number 2
	Slide Number 3
	Slide Number 4
	Slide Number 5
	Slide Number 6
	Slide Number 7
	Slide Number 8
	Slide Number 9
	Slide Number 10
	Slide Number 11
	Slide Number 12
	Slide Number 13
	Slide Number 14
	Slide Number 15
	Slide Number 16
	Slide Number 17
	Slide Number 18
	Slide Number 19
	Slide Number 20
	Slide Number 21
	Slide Number 22

